Ашык безгә, Яңа ел!
(1–4 сыйныфлар өчен сценарий)
Матур көй яңгырый. Көй акрыная.
АЛЫП БАРУЧЫ.
Тагын бер ел артта калды
Борчуы, шатлыклары.
Ак бәхетләр, уңыш теләп
Ява Яңа ел кары.
1 УКУЧЫ.
Карлар ябалак-ябалак,
Көннәр-төннәр яңа, ак!
Бу Яңа ел – иң яңа ел,
Барсыннан да яңарак!
Тылсымлы икән Яңа ел –

Капкасыннан кергәч тә,
Кинәт кенә үсеп җиттек,
Үсеп киттек бер яшькә!
2 УКУЧЫ.
Тик Яңа ел бер үк елда
Булсын иде берничә.
Яңа елның берсенә дә
Калмас идек кермичә!
Яңа ел еш булса, күптән
Дәү кеше булыр идек,
Күбрәк "бишле" алыр идек,
Бик көчле булыр идек!
3 УКУЧЫ.
Хәер, җәй көне диңгезгә
Ялга киткән арада,
Әбиләргә, бабайларга
Ярдәм иткән арада,
Җәйләр үткән арада,
Кышлар көткән арада,
4 УКУЧЫ.
Сизми дә калырбыз әле –

Яңа елга җитәрбез,
Тагын бер яшькә үсәрбез,
Тагын бәйрәм итәрбез!
Алдагы ел белән тагын
Якыная арабыз.
Тиз килсен дип, Яңа елга
Без үзебез барабыз!
Теләсәгез, әйдәгез,
Без сезне дә алабыз!
(Р. Миңнуллин. "Яңа ел".)
Берәр Яңа ел җыры башкарыла.
Юлбасарлар йөгереп керәләр, (сызгыру, кычкыру, тавыш)
ЮЛБАСАРЛАР:
– Сез нәрсәгә болай матур итеп киендегез әле?
– Монда нинди вакыйга бара?
АЛЫП БАРУЧЫ. Ә сез үзегез кемнәр?
ЮЛБАСАРЛАР. Без көтмәгәндә генә һөҗүм ясап, кешеләрне куркытып байлыкларын үзләштерәбез. Берәүгә дә баш имибез, юл куймыйбыз!
– Так что бернинди дә бәй рәм булмаячак!

– Без сезнең укытучыгызны үзебез белән алып китәбез һәм Кыш бабайны да бирегә җибәрмибез.

(Укытучыны үзләре белән алып китә башлыйлар)
УКУЧЫЛАР (юлбасарларны туктаталар). Туктагыз әле, сез укытучыны җибәрсен өчен без ни эшләргә тиеш булабыз?
ЮЛБАСАРЛАР. Безнең күңелне ачарга! Мәсәлән, нинди дә булса бию башкарырга!
Балалар бию башкаралар.
ЮЛБАСАРЛАР. Молодцы! 1 Биюегез ошады, матур биисез.
– Ярар, укытучыгызны җибәрәбез.

– Тик бәйрәм үткәрергә барыбер комачаулаячакбыз.

АЛЫП БАРУЧЫ. Юлбасарлар, әйдәгез болай килешик. Мин сезгә табышмаклар әйтәм, әгәр сез җавапларын белмисез икән, башка безгә комачаулап йөрмисез, ярыймы?
ЮЛБАСАРЛАР. Яхшы. Карарбыз, моңа кадәр без белмәгән табышмак булганы юк иде әле.
(Алып баручы табышмаклар әйтә, юлбасарлар бер җавапны да әйтә алмыйлар)
Бер гүзәл бар дөньяда,
Гашыйк аңа һәр бала.
Тик бизәнә ул менә
Бары епга бер генә.
(Яңа ел чыршысы)
Килә шундый кырыс булып,
Суыклар алып, ыжгырып.
Китәр чагы җитте исә,
Тәмам сыгыла да төшә:
Авыр-авыр сулый-сулый,
Китеп бара елый-елый.
(кыш)
Энҗе кебек җем-җем итеп,
Уйный шундый матур итеп,
Учыңа алу җитә,
Шундук эри дә бетә...
(Кар бөртекләре)
ЮЛБАСАРЛАР.
– Без бик күп нәрсәне бел мибез икән әле!

– Мәктәпкә барып белем алырга туры киләчәк!0
– Балалар, безне гафу ите гез инде!

– Безгә дә бәйрәмегезгә кат нашырга рөхсәт итегез әле?

– Без бер начарлык та эшләмәскә сүз бирәбез!
Юлбасарлар бәйрәмгә калалар.
АЛЫП БАРУЧЫ: Мин сезгә "Әгәр ошый икән, шулай эшлә" дигән уен уйнарга тәкъдим итәм. (Алып баручы тиз-тиз төрле хәрәкәтләр ясый. Балалар аның артыннан җитешеп барырга тиешләр)
Күңелле көй яңгырый. Капчык күтәреп кәҗә белән сарык керәләр.
КӘҖӘ. Кадерле дуслар! Мин һәм минем дустым сарык сезне бәйрәм белән котларга килдек. Мики-ки-ки, дустым берәр сүз әйт инде.
САРЫК. Яңа ел котлы булсын дусларым! Сезгә яңа уңышлар, бии-ик күп бишлеләр алып килсен!
КӘҖӘ. Балалар, безнең сезгә дигән бүләгебез дә бар. Капчыкта бүре башлары түгел, ә лотерея уены өчен бүләкләр. Без хәзер Яңа ел лотереясы үткәрербез.
Оттырышсыз лотерея
АЛЫП БАРУЧ Ы (билет номерларына аңлатмалар укый)
Ял итәргә чыкса җай, эчәрсең бер тәмләп чәй. (чәй)
Чиста булсын бит-кулың, мә, сабын белән юын. (сабын)
Төрле күләмдәге сыеклык өчен савыт. (шар)
Тешләр булсын дисәң сәламәт, чистартырга кирәк кат-кат. (теш щеткасы)
Чыгар дип көтсәгез дә фонарь, насыйп булды бары тик шар. (шар)
Яңа ел теләкләрен күпләп язар өчен открытка. (открытка)
Авыз-борын булсын чиста, алыгыз бүләккә салфетка. (кәгазь салфетка)
Чәч тарагыз көзгегә карап, бүләккә чыкты тарак. (тарак)
Ашыгыгыз, килеп алыгыз, матур шигырьләр языгыз. (дәфтәр)
Буталмасын өчен көннәр, айлар, кулыгызга алыгыз календарь. (календарь)
Музыкаль үзәк. (сыбызгы)
Язу машинкасы. (ручка)
Төгәллек үлчәү приборы. (линейка)
Япон фотоаппараты. (көзге)
Хаталарны төзәтү җайланмасы. (бетергеч)
Бер дә булмаса эшегез, кроссвордлар чишегез. (кроссвордлы газета)
Мәктәпкә тизрәк килеп җитү өчен машина. (уенчык машина)
Калыйм дисәң яшь килеш, аша гел җиләк-җимеш. (алма)
Татлы бүләк, затлы бүләк. (матур кәгазьле конфет)
Бишлеләр алырга ярдәм итә һәм үзе дә бишлеләр куя торган җайланма. (ручка)
Керемнәрне язып бару өчен блокнот. (блокнот)
Ясыйм дисәң матур рәсем, карандашыңны очлап тор. (карандаш очпагыч) һ.б.
АЛЫП БАРУЧЫ. Балалар, озакламый Яңа ел килеп җитәчәк. Әлеге бәйрәмне каршылау өчен безгә кемнәр кирәк әле?
БАЛАЛАР: Кыш бабай һәм Кар кызы.
АЛЫП БАРУЧЫ. Дөрес, әйдәгез әле аларны чакырыйк (Чакыралар)
КЫШ БАБАЙ. Исәнмесез, балалар!
КАР КЫЗЫ. Исәнмесез, өлкәннәр!
КЫШ БАБАЙ. Яңа ел белән котлыйбыз!
КАР КЫЗЫ. Яңа уңышлар телибез!
КЫШ БАБАЙ. Бәхет керсен һәр өйгә!
КАР КЫЗЫ. Иминлек булсын җирдә!
КЫШ БАБАЙ. Шатлык килсен һәр көндә!
КАР КЫЗЫ. Нур булып иңсен йөзгә!
КЫШ БАБАЙ. Сәламәтлек булсын юлдаш!
КАР КЫЗЫ. Тыныч һәм бай булсын еллар!
АЛЫП БАРУЧЫ. Рәхмәт, Кыш бабай, рәхмәт Кар кызы! Нишләптер бәйрәм бик күңелсез барган кебек әле...
КЫШ БАБАЙ. Нигә?
АЛЫП БАРУЧЫ. Чыршыдагы утлар янмый бит!
КЫШ БАБАЙ. Әйе, яхшы түгел. Тик ул утлар кабынсын өчен өч шартны үтәргә кирәк.
АЛЫП БАРУЧЫ. Нинди?
КЫШ БАБАЙ. Кыш бабай турында җыр җырларга.
(балалад җырлыйлар)
КЫШ БАБАЙ. Рәхмәт, карт кешене куандырдыгыз. Икенче шартым: мин бик нык кар яратам, ә ул монда бөтенләй күренми. Кызым, үзеңнең дусларыңны – кар бөртекләрен бирегә чакыр әле. Бөтерелсеннәр әле бер...
"Кар бөртекләре" биюе.
КЫШ БАБАЙ. Рәхмәт, акыллыларым. Сез минем өченче шартымны үтәргә әзерме соң?
БАЛАЛАР. Әйе.

КЫШ БАБАЙ. Алайса, минем арттан кабатлагыз:
Тышта буран, тышта салкын
Ә безгә җылы кирәк.
Кабынсыннар тизрәк утлар
Бәйрәмне ямьләп, бизәп.
Чыршыдагы утлар кабына. Балалар чыршы тирәли җырлап әйләнәләр.
КЫШ БАБАЙ. Ах, балалар, бик ардым мин.
АЛЫП БАРУЧЫ. Син, бабакай, утыр, ял ит. Ә без сиңа шигырьләр сөйләрбез, җырлар җырларбыз.
Балалар үзләренең һөнәрләрен күрсәтәләр.
Кыш бабай бүләкләр өләшә.
"Ачык дәрес", укытучылар өен татар телендә методик кулланма. №11. Ноябрь, 2005.
PAGE  
3

